
Abt Heinrich und Konvent von St. Blasien beurkunden, dass Adelheid von
Gundelfingen ihre Hofstatt in der Pliensau dem Kloster übertragen hat, und
überlassen sie derselben und ihren Nachkommen gegen einen Wachszins als

Emphyteuse.

Ohne Ortsangabe (Esslingen)1, 1287. März 23.

Hainricus divina permissione abbas totusque conventus monasterii Sancti
Blasii Nigre Silve ordinis sancti Benedicti Constantiensis dyocesis harum
litterarum inspectoribus universis veram in domino caritatem cum notitia
subscriptorum. Ne ea, que geruntur in tempore, cum tempore dilabantur,
scripturarum solent indiciis perhennari. Noverint igitur presentes et poste-
ri, quos nosce fuerit oportunum, quod honesta matrona Adelhaidis dicta de
Gundelvingen aream apud Bliensowe sibi titulo proprietatis pertinentem, vi-
delicet intersitam aree H. dicti Tuingar in der Kirchgazzen ab oriente et aree
Degenhardi carnificis ab occidente, quamque aream accedens strata dividit
ab uno latere ab aliis areis, cum eiusdem aree edificiis et septis presentibus et
futuris nobis et monasterio nostro predicto donatione inter vivos intuitu dei
suorumque remissionis peccaminum libere contulit tradidit donavit et sim-
pliciter erogavit et mittendo nos in possessionem predicte aree corporalem
renuntiavit vero dominio ac omni iuri, quo in donato sibi competiit antedicto,
adhibita et peracta verborum ac gestuum sollempnitate debita et consueta.
Porro nos . . abbas et conventus predicti pensantes, quod suadente gratitudi-
ne inter cetera caritatis opera seu virtutis eis esse debemus obnoxii, a quibus
noscimur beneficia recepisse, donata predicta universa, quocumque nomine
censeantur, concordi consilio consensu parili et unanimi voluntate Adelhaidi
prefate donatrici ac eius posteris seu successoribus universis, cuiuscumque
sexus condicionis et professionis existant, concessimus et concedimus contu-
limus et hiis scriptis conferimus in feudum emphitheotico titulo, scilicet sub
censu duarum librarum cere nobis et prefato nostro monasterio in festo sanc-
ti Martini annis singulis in signum emphitheosis solvendarum, perpetualiter
obtinenda, plerumque ipsis emphiteotis in argumentum gratitudinis habun-
dantis liberam concedimus facultatem feudum pretactum donandi legandi

1Identifizierung des Ausstellungsortes erfolgt nach Johann Wilhelm Braun (Be-
arb.): Urkundenbuch des Klosters Sankt Blasien im Schwarzwald. Von den Anfängen
bis zum Jahr 1299, 2 Bde., Stuttgart 2003 (Veröffentlichungen der Kommission für
Geschichtliche Landeskunde in Baden-Württemberg, Reihe A, Bd. 23, 1-2), Bd. 1, S.
809 f., Nr. 616.

vendendi vel obligandi quibuslibet personis, quandocumque ipsis videbitur
expedire, ita tamen ut verum dominium et pretacti canonis utilitas nobis et
monasterio nostro predicto de sepe fata area minime subtrahatur. In cuius
rei seu concessionis sufficiens testimonium hanc paginam exinde conscrip-
tam nos abbas predictus nostro sigillo ac sigillis honorabilis viri Hert., decani
de Ezzelingen et universitatis civium ibidem procuravimus communiri. Deni-
que nos conventus et emphitheote predicti confitentes omnia narata premissa
veritate ac bona fide fore subnixa, cum sigillis propriis careamus, in sigilla
predicta pariter consentimus testimonio talium, videlicet Hugonis Kurtzen
magistri civium, H[einrici] dicti Stainbitz sculteti, L[udewici] dicti im Stain-
huse, R[udolfi] dicti Hasenzagel, H[einrici] dicti de Grueningen, Ulini dicti
Zellar, Hugonis dicti Nallinger, S. dicti de Durnkain2, Růperti et Cůnradi
dictorum Růpreht fratrum, C. et Johannis Kurzonum fratrum, F. dicti de
Hallis et Ůlr. Kilsen de Esselingen civium seu consulum per manum publi-
cam apud Ezzelingen subscribentium super premissis invocato publice atque
dato.

Acta sunt hec anno domini MCCLXXXVII., X. kalendas Aprilis indictione
XV., presentibus domino Al. abbate monasterii in Wibelingen, Hermanno
custode monasterii Sancti Blasii, magistro R. de Tetickon, Al[berto] recto-
re ecclesie in Nallingen, Her. vicario ibidem, Ber. viceplebano in Riut et
H. scolare dicto Sydar clericis, Wernhero procuratore monasterii predicti,
L[udewico] marscalco de Wirtenberc, Wal[tero] villico de Horwe et Dietrico
filio Eckehardi laicis et aliis quam pluribus fide dignis.

—

Der Textabdruck folgt dem Original.

Von den ehemals an weißen und braunen Litzen angehängten drei Siegeln noch
kleine Bruchstücke des zweiten und dritten Siegels vorhanden.

2Ober- bzw. Untertürkheim, Stadt Stuttgart.

